
Соопштение до медиумите 
 

Македонски Универзитет номиниран за Американската 
“ANGEL Impact Award” 
 
Универзитетот на Југоисточна Европа (УЈИЕ) е номиниран за наградата ANGEL Impact Award за 
имплементацијата на првиот целосно интегриран систем за образование на далечина во земјава, 
користејќи ИТ решенија познати како АНГЕЛ Платформа за Менаџмент на Курсеви (ANGEL Course 
Management Platform). Универзитетот заврши одлична работа при спроведувањето на уметничкото 
веб-базирано решение, кое ја подобри комуникацијата помеѓу студентите и инструкторите, 
овозможувајќи им да споделат идеи и да обезбедат добивање повратна информација. 
 
Агенцијата на САД за Меѓународен Развој (УСАИД) ги обезбеди средствата за воведување на 
системот. УСАИД е дел од Мисијата на САД во Македонија. 
 
„Ова е навистина значајно,“ изјави Патриша Рајдер, Директор на Мисијата на УСАИД. „Во минатото 
оваа награда секогаш била доделувана на Американски или Канадски универзитети, вклучувајќи ги 
Државниот Универзитет Пенсилванија и индивидуалец на Државниот Универзитет Мичиген, а сега 
Македонски Универзитет е во трката. Без разлика дали УЈИЕ ќе победи, самата номинација е 
голема чест.“ 
 
ANGEL Impact наградите признаваат и АНГЕЛ имплементации како пример. Во моментов преку 
71% од редовните факултети на УЈИЕ користат АНГЕЛ, а 67% од 7210 студенти на Универзитетот 
се ангажирани во некоја форма на едукација на далечина користејќи ја оваа алатка. Интензивната 
програма за обучување на инструктори и студенти, инвестицијата во проширување на 
компјутерскиот комуникациски опсег на Универзитетот и бонус шемата за инструкторите кои 
користат АНГЕЛ, овозможи проектот да биде успешен. 
 
Претставниците на УЈИЕ, Емилија Златковска и Ментор Емини, ќе учествуваат на три-дневната 
Конференција за Едукација на Далечина во Индијана, од 15 до 17 Мај и ќе бидат оние кои ќе ја 
примат наградата доколку УЈИЕ победи. 
 
БЕЛЕШКА ЗА УРЕДНИЦИТЕ: 
 
Американскиот народ преку УСАИД има инвестирано над 450 милиони американски долари во 
Македонија од 1993 година. Во моментов се спроведуваат над 25 проекти во вредност од над 25 
милиони американски долари. Овие проекти имаат за цел да ја поддржат транзицијата на 
Македонија кон пазарна економија и мултиетничко демократско општество. Тие содржат 
иницијативи за забрзување на економскиот раст, развивање на демократски институции и 
едуцирање на граѓаните за потребите на модерната економија. УСАИД обезбедува економска и 
хуманитарна помош во повеќе од 100 земји. За повеќе информации посетете ја веб-страницата 
http://macedonia.usaid.gov.  

 



 
 

 
 

Програмата на УСАИД за Високо Образование (ХЕЛП) имплементирана во Универзитетот на Југо-
источна Европа, ги концентрира своите активности на неколку клучни сфери кои опфаќаат: 
додипломски програми, обуки и надградба на персоналот, подобрување на капацитетот на 
инструкторите за Англиски јазик, употреба на технологија во училниците и развој на повеќе-
секторски програми кои ги зајакнуваат индивидуалните факултетски програми. За да ги постигне 
овие резултати УЈИЕ создаде неколку центри со поддршка на Универзитетот Индијана и ХЕЛП 
проектот. Овие центри вклучуваат: Центар за Стручна Поддршка, Центар за Бизнис Развивање и 
Центар за Кариера. Секој од овие центри има вработено редовен директор од УЈИЕ кој 
континуирано соработува со кадарот на ХЕЛП проектот. 
 


